
ESTRATEXIAS
DE ANIMACION A LECTURA

O DESERTO DE XEO

Obxectivos

» Espertar o interese pola lectura como fonte de
informacion e de pracer, e conseguir o habito
lector desde 0 gozo da lectura e da escritura.

 Aumentar os conecementos dos alumnos sobre o
xénero fantastico.

 Traballar e comprender aspectos culturais a par-

tir da obra.
» Potenciar o uso da fantasia e da imaxinacion ao desenvolver historias.

« Desenvolver a capacidade de construir un discurso coherente tanto na expresion oral
coma na escrita.

« Aumentar a sua capacidade para a toma de conciencia e a reflexion sobre alguns
temas.

« Comprender discursos escritos e interpretalos cunha actitude critica.
« Fomentar o traballo de investigacion como medio de estudo e formacion.

* Promover o traballo en equipo.

Orientacions

Esta obra € a segunda parte da triloxia A guerra das bruxas, de Maite Carranza. No caso
de que non se lese e non se traballase a primeira parte, O clan da loba, é aconsellable
ver se algunhas das estratexias de animacion poden ser utiles para situar a obra. Acon-
sellase mirar as referidas aos clans e as profecias.

A maior parte das actividades propostas pode traballarse a distintos niveis de afonda-
mento, en funcidn da idade e do ciclo que cursen os alumnos, asi como das suas carac-
teristicas.

ACTIVIDADE 1
(Previa & lectura): O XENERO FANTASTICO

Obxectivos

« Motivar os alumnos para a lectura do libro.

« Aumentar os conecementos dos alumnos sobre o xénero fantastico.

« Potenciar o uso da fantasia e da imaxinacion ao desenvolver historias.

« Potenciar a expresion escrita.

« Usar de forma reflexiva e rigorosa as normas de correccion ortografica e sintactica.
« Desenvolver a capacidade de construir un discurso coherente na expresion oral.
« Promover o traballo en equipo.

Descricion

A actividade consiste en inventar, en grupos de tres ou catro persoas, unha pequena
historia fantastica, que pode ter forma de conto, de comic, de relato breve..., depen-
dendo do interese do profesor/a, en funcién das formas que se traballasen ata ese
momento.

A intencidn nesta actividade é que desenvolvan un relato baseado no irreal, no imaxina-
rio, no sobrenatural..., e que tena coherencia interna.

Para iniciar esta actividade poderia resultar interesante buscaren, entre todos, posibles
temas para a creacion da historia fantastica.

Posteriormente, cada grupo escollera un representante que lera a historia creada. O
resto da clase, coa guia do profesor ou profesora, valorara de forma oral se €, ou non,
un relato fantastico e por que.

Orientacions

Antes de realizar esta actividade, débense traballar as caracteristicas do xénero fantas-
tico na clase.

E importante diferenciar o xénero fantastico da ciencia-ficcién ou do terror, xa que
estes ultimos son subxéneros e non son adecuados para contextualizar O deserto
de xeo.

Nas estratexias de animacion a lectura de O clan da loba, a actividade 2 traballa este
mesmo concepto. Pode ser interesante, como traballo previo a realizacion da actividade
que proponemos aqui, realizar o punto 1 e mais o 2, para logo poder extraer as caracte-
risticas mais importantes da literatura fantastica.

Unha actividade complementaria pode ser trasladar o xénero fantastico a outros ambi-
tos artisticos, como pode ser a pintura (un bo exemplo € a mitoloxia).

www.planlector-gal.com rOdeira

ACTIVIDADE 2
(Previa a lectura): AS BRUXAS

Obxectivos

« Motivar os alumnos para a lectura do libro, a través da intencion da autora ao
escribilo.

» Contextualizar a obra tematicamente.

« Comprender discursos escritos e interpretalos cunha actitude critica.

« Aumentar a sua capacidade para a toma de conciencia e a reflexion sobre alguns
temas.

» Traballar e comprender aspectos culturais a partir da obra.

 Utilizar as bibliotecas e as tecnoloxias da informacion e da comunicacion para a
localizacion, a seleccidn e a organizacion da informacion.

» Promover a aprendizaxe construtiva.

» Fomentar o traballo en equipo.

Descricion

«...E quizais € isto o que queria reivindicar: as historias de bruxas de verdade, mulleres
que viviron perseguidas e foron consideradas perigosas porque dominaban aspectos da
natureza (curar, o segredo dos partos, o poder das herbas, o valor das pedras...) que os
homes ignoraban.

E é que as bruxas, xulgadas por actos de bruxaria, queimadas ou aforcadas ao longo do
século xvI e do xvil, foron mulleres do pobo acusadas de provocar inundacions, secas e
sarabiadas, de invocar enfermidades como a peste e de causarlles a morte aos acabados de
nacer. De ai, a imaxe malévola da bruxa que, por outra banda, é sabido que sandaba as
enfermidades con herbas curativas, preparaba ap6cemas amorosas e facia os traballos das
comadroas. Estes son os perfis das nosas bruxas populares recollidos por Caro Baroja.»

Traducion e adaptacion de Maite Carranza en www.laguerradelasbrujas.com

A partir destas palabras, tratase de pensar e de analizar, entre todos, o mundo das bru-
Xas e que € o que a autora quixo dicir.

A actividade ten diferentes etapas.

www.planlector-gal.com rOdeira

Nunha primeira etapa, o grupo clase debera facer unha listaxe do que para eles define
0 que € unha bruxa (fea, mala, vasoira, verruga, poderes sobrenaturais, vella...) e che-
garase, asi, a imaxe estereotipada da bruxa.

Nunha segunda etapa, e en grupos de tres alumnos, deberan buscar informacién e
facer un pequeno traballo de investigacion sobre as bruxas «de verdade» a través dos
medios que tenan ao seu alcance: Internet, enciclopedias..., para conecer un tema que
lles € alleo.

Na terceira etapa, e de novo co grupo clase, veremos as diferenzas que podemos atopar
entre os estereotipos das bruxas que eles mesmos definiron na primeira etapa da activi-
dade e as bruxas «de verdade» que define a autora e que eles mesmos descubriron no
seu pequeno traballo de investigacion.

Finalmente, co mesmo grupo co que realizaron o traballo de investigacion, deberan
buscar as definiciéns do libro sobre as nosas bruxas protagonistas e contrastalas cos
estereotipos de bruxa que sairon. Deberan contestar a seguinte pregunta: a partir das
palabras da autora, que tipo de bruxa cres que protagoniza o libro de Maite Carranza?

Orientacions

Esta € unha actividade moi ampla e que pode dar moito de si, en funcion dos intereses
dos alumnos e do profesor ou profesora, asi como do tempo que se lle poida dedicar.

Hai, ademais, actividades complementarias en funcién do ciclo de Secundaria que
estean cursando os alumnos. Para alumnos de primeiro ciclo, pode ser interesante para
ambientar o libro ver algunha pelicula e analizar que tipo de bruxas a protagonizan e se
se axustan, ou non, ao que a autora nos dixo. Alguns filmes utiles para este fin, malia
que pode haber moitos outros, son:

— O Crisol, de Nicholas Hytner
— Embruxada, de Nora Ephron
— Willow, de Ron Howard

Para alumnos de segundo ciclo de Secundaria, especialmente para os de 4.° da ESO, e
tendo en conta as caracteristicas do grupo clase, poderia realizarse unha actividade
mais reflexiva a partir do debate ou da analise das ideas de diferentes estudosos sobre
a bruxaria ou sobre lendas; poderiase facer un foro sobre a bruxaria. O profesor ou pro-
fesora deberia escoller distintos fragmentos que crese oportunos para presentar e
debater ou analizar.

Aqui proponemos os seguintes fragmentos:

«...0 certo é que nos séculos XIv e xv, época de miserias colectivas, de pestes, de catastro-
fes..., a poboacion esta sumida nun momento de angustia e obsérvase un aumento de
acusacions de bruxaria. Por que? Habia que buscar uns culpables, atopar unhas persoas
ou grupos para os utilizar como cabezas visibles que pagasen as culpas polos excesos
ocasionados pola clase dominadora.»

(Fragmento traducido e adaptado de
http://club.telepolis.com/meugenial/el_origen.htm#diana)

«A crenza na Maxia, no pensamento maxico, € para moitos autores, como A. L. Kroeber
en Anthropology, un indice cultural, é dicir, canto mais se admita a realidade obxectiva
dos feitos maxicos, mais atrasado se considera que esta un pobo, unha sociedade (Julio
Caro Baroja en As Bruxas e o seu mundo). Eu diria que mais vivas mantefen as tradicions
culturas prehistéricas. Os pobos celtas, os xermanos, as sociedades que habitaron as
estepas e os climas frios, viven nun medio hostil. Son xentes que chegaron a Europa, pro-
cedentes de Africa, hai uns 40.000 anos. Nun principio colonizanse as rexiéns de mello-
res climas; as tribos que non poden optar a estes territorios desprazanse cara ao interior
do continente europeo. Mentres tanto, nas zonas de clima favorable aparece a agricultu-
ra, xorden os poboados e comeza unha civilizacion urbana, xorde a escritura, a navega-
cion e o intercambio comercial na ribeira do Mediterraneo... A revolucion intelectual gre-
ga desposuiu 0 home mediterraneo do culto comunitario paleolitico, do culto aos “miste-
rios”. O home que quedou illado no interior do continente contintia coas stas crenzas
primitivas, cos seus ritos maxicos, que impregnan durante un tempo superior a mente
destes pobos.»

(Fragmento traducido e adaptado de
http://club.telepolis.com/meugenial/conceptos.htm)

ACTIVIDADE 3
(Durante a lectura): VOCABULARIO DO FANTASTICO

Obxectivos

Extraer informacion concreta dun texto literario.

« Ampliar o vocabulario sobre o mundo maxico e fantastico.
» Valorar o uso da linguaxe.

* Promover unha lectura activa.

Descricion

De forma individual, mentres van lendo o libro, os alumnos deberan ir escribir unha lis-
taxe co vocabulario especifico do mundo maxico das bruxas.

Esta actividade compleméntase logo cunha posta en comun. As palabras que sexan
mais votadas (e tamén, se é necesario, algunha palabra moi representativa que saise
menos veces, pero que o profesor ou profesora considere importante) deberan recoller-
se nun mural ou nun informe, con cadansua definicion e/ou cun debuxo.

Orientacions

Ao ser unha actividade que se debe realizar a medida que van lendo o libro, compre
explicarlles ben aos alumnos que € o que queremos que recollan. Neste sentido, o que
pretende esta actividade é recoller vocabulario especifico do mundo fantastico, e non
personaxes da novela.

A eleccion do mural ou do informe realizarase en funcion do ciclo que cursen os alum-
nos: se son alumnos de primeiro ciclo, pode ser mas adecuado plasmar toda a informa-
cion nun mural; en cambio, se os alumnos son de segundo ciclo, pode resultar mais
interesante crear entre todos un informe de vocabulario especifico que quede como tra-
ballo grupal de clase.

ACTIVIDADE 4
(Durante a lectura): 0S ESCENARIOS

Obxectivos

» Contextualizar espacialmente a obra.

« Aumentar as suas capacidades espaciais.

« Fomentar as suas habilidades para orientarse e interpretar un mapa xeografico.

« Espertar o interese pola lectura como fonte de informacion.

» Traballar e comprender aspectos culturais a partir da obra.

 Utilizar as bibliotecas e as tecnoloxias da informacion e da comunicacion para a
localizacion, a seleccidn e a organizacion da informacion.

* Promover unha lectura activa.

» Fomentar o traballo en equipo.

Descricion

A historia que nos conta Maite Carranza en O deserto de xeo non transcorre nun sé
escenario, xa que 0s nosos protagonistas fan unha dobre viaxe: unha, a que protagoni-
zan Selene e mais a sua filla Anaid; e outra, a que protagonizaron no pasado Selene e
Gunnar.

Durante a lectura do libro, os alumnos deben facer o itinerario desta ultima viaxe, a que
protagonizan Selene e Gunnar.

Posteriormente, ao acabar a lectura do libro, ponerase en comun o itinerario da viaxe.
Despois repartiranse 0s escenarios entre os grupos, de tres ou catro persoas como
maximo, e cada grupo debera buscar informacion sobre o lugar.

Este pequeno traballo debera responder ao seguinte esquema:
— Localizao nun mapa. A que pais pertence? A que continente?

- Indica as suas caracteristicas xeograficas: clima, paisaxe, cidade ou vila, na cos-
ta ou no interior...

— Busca fotografias que representen o escenario ou o lugar.
— Busca que capitulos da historia transcorren nese escenario.

— Como o describe a autora? Copia os fragmentos.

www.planlector-gal.com rOdeira



ESTRATEXIAS DE ANIMACION A LECTURA * O DESERTO DE XEO
w“o‘

Este traballo, realizado en pequenos grupos, debera converterse nun traballo-mural do
grupo clase, no que queden reflectidos os diferentes escenarios da obra.

Orientacions

Cando a actividade implica a realizacién dun mural, este debe ser entendido como unha
exposicion daquilo que se traballa e non tanto como unha realizacion colectiva (mais
propio de Primaria ou de primeiro ciclo de Secundaria). Asi, a proposta € amosar o tra-
ballo realizado e darlle un contido global.

ACTIVIDADE 5

(Despois da lectura):
PODERIA ESTA HISTORIA ESTAR PROTAGONIZADA POR BRUXO0S?

Obxectivos

« Conecer o punto de partida da autora ao escribir este libro.

« Comprender ideas non-formuladas explicitamente.

« Desenvolver a capacidade de construir un discurso coherente.

« Aumentar a sua capacidade para a toma de conciencia e a reflexion sobre alguns
temas.

» Planificar e realizar un debate.

» Promover o traballo en equipo.

Descricion

As bruxas de O deserto de xeo son iso: bruxas, e non «meigas». A autora na paxina web
dinos:

«Seduciame igualmente a idea da antropdloga Margaret Murray, que defendia a subsis-
tencia de antigas sociedades matriarcais —nunca demostradas— deste primitivo poder das
mulleres consideradas bruxas que invocan a IGa e lle renden homenaxe e culto a Diana.
Elas, as bruxas, conservan na espiritualidade feminina un antigo poder vinculado, por
razon de sexo, a natureza, a xestacion e a vida. De ai a sua forza, de ai o seu misticismo.
Unha idea romantica e sedutora como todas as que alimentaron o mito das sereas e das
amazonas. Unha idea para fundamentar a lenda.»

Traducion e adaptacion de Maite Carranza en www.laguerradelasbrujas.com

Nace, asi pois, unha obra protagonizada por mulleres, por desexo expreso da sua auto-
ra. Pero, poderia esta historia estar protagonizada por homes?

Os alumnos dividiranse en grupos de tres e intentaran darlle unha resposta razoada a
esta pregunta.

Cando cada grupo se pona de acordo na sua resposta, realizarase un debate ao res-
pecto.

Orientacions

En caso de realizar esa actividade no segundo ciclo e se 0 grupo o permite e estan
afeitos a realizar debates, pode ser interesante e enriquecedor que o moderador/a sexa
un dos alumnos.

ACTIVIDADE 6
(Despois da lectura): CONCURSO DAS PROFECIAS

Obxectivos

« Traballar as profecias, como elemento importante da triloxia.
« Motivar o alumnado no traballo posterior a lectura do libro.
» Promover o traballo en equipo.

Descricion

Nesta actividade os alumnos deberan recomponer por parellas, sen teren o libro diante
e nun tempo limitado, as profecias que aparecen nel; saira asi unha parella vencedora
desta actividade-xogo. Asi pois, entregaraselle un sobre cos fragmentos das profecias a
cada parella.

A modo de exemplo, estes son uns posibles fragmentos da profecia de Trébora e da de
Om (cada fragmento proposto esta nunha cor).

R Profeviq dé Fréporq

Ouro nobre de sabias palabras labrado,
destinado 4s mans que ainda non naceron,
triste exiliado do mundo pola nai O.

Ela asi o quixo. Ela asi o decidiu.
Permaneceras oculto nas profundidades da terra,
ata que os ceos refulxan e os astros inicien o seu camino.

Enton, e s6 enton, a terra expulsarate das suas entranas,
acudiras obediente & siia man branca e unxirala de vermello.

Lume e sangue, inseparables, no cetro de poder da nai O.
Lume e sangue para a elixida, que posuira o cetro.
Sangue e lume para a elixida, que sera posuida polo cetro.

O cetro de O gobernara as descendentes de O.

N Profepig d¢ Om

Vera a luz no inferno conxelado,
onde os mares se confunden co firmamento,
e medrara no espinazo da terra,

onde 0s cumes rozan os astros.

Alimentarase da forza da osa,

medrara baixo o manto calido da foca
impregnandose da sabedoria da loba

e, finalmente, deberase 4 astucia da raposa.

A elixida, filla da terra, xurdira da terra

que a amara e a acollera no seu seo.

Prisioneira da sua calor, permanecera cega e xorda,
arrolada polas nais escuras

e arroupada nas suas dulces mentiras.

Orientacions

Suxirese aqui esta actividade porque se considera un elemento importante que se debe
traballar nas tres obras da triloxia, malia que, como se salientou nas orientacions
xerais, nas estratexias de animacion a lectura de O clan da loba hai unha actividade, a
numero 4, que traballa tamén este concepto. Asi pois, aqui preséntase a modo de resu-
mo e de forma moi lGdica, para que sirva como recordatorio e para non perder de vista
a sua importancia no desenvolvemento da historia.

Se non se leu o primeiro libro e non se quere realizar a actividade recollida nas estrate-
xias de O clan da Loba, seria conveniente facer unha breve explicacion sobre que €
unha profecia.

Na web www.laguerradelasbrujas.com atdépanse as outras duas profecias. O exemplo
de fragmentacion que se deu € tan sé un dos posibles. En funcion do grupo ao que se
lle presente esta actividade, pddese aumentar ou diminuir a dificultade variando a frag-
mentacion (se fragmentamos por versos ten un nivel de dificultade maior).

ACTIVIDADE 7
(Despois da lectura): A LINGUAXE DOS INUITS

Obxectivos

« Valorar a adaptacion da linguaxea o medio.

» Traballar e comprender aspectos culturais a partir da obra.

 Interese pola lectura como fonte de informacion e de pracer.

« Aumentar a sua capacidade para a toma de conciencia e a reflexion sobre alguns
temas.

« Desenvolver a capacidade de construir un discurso coherente.

» Planificar e realizar un debate.

Descricion

Nesta actividade realizarase un foro de dialogo ou debate co grupo clase despois de ler
0s seguintes fragmentos:

«—E un branco distinto do noso propio branco.

—Cada estacion, cada accidente xeografico e cada hora do dia permite que o branco sexa
diferente.

Sinaleille a imponente cima de Gunnbjorn Fjeld, que, cos seus catro mil metros, coroaba
emblematicamente a costa leste, e quixenlle explicar que tifa unha tonalidade diferente,
pero faltdronme os adxectivos.

—Faltanme palabras para me referir aos distintos matices da cor branca.
—Os inuits posuen esas palabras. Tefien arredor de mil distintivos da cor branca.»
Maite Carranza
O deserto de xeo

Ed. Rodeira, paxs. 286-287

«A linguaxe constitue unha das principais vantaxes adaptativas que distingue o Homo sapiens
doutras especies e foi parcialmente responsable do éxito evolutivo dos humanos.»

Traducidn e adaptacion de Phillip Kottak, C.
Antropologia, Una exploracion de la diversidad humana.

Ed. Mc Graw Hill, pax. 396

A partir destes dous fragmentos formularanse as seguintes cuestions:
— Por que os inuits tefien tantas palabras para definir o branco e nds s6 unha?
— Cres que ten algo que ver o seu habitat? Por que?
— Que quere dicir que a linguaxe é unha vantaxe adaptativa do ser humano?

Ao finalizar a actividade, cada alumno/a, ou por parellas, debera entregar un escrito
coas cuestions formuladas e coas conclusions as que se chegou no foro de dialogo.

Orientacions

Este foro-debate estara guiado polo profesor ou profesora, pero buscarase un alumno/a
para que realice a funcion de secretario/a e tera a responsabilidade de dar a quenda de
palabra e de poner orde no debate.

ACTIVIDADE 8
(Despois da lectura): EXERCENDO DE CRITICO LITERARIO

Obxectivos

 Interpretar e valorar o contido e a forma do texto tendo en conta os cofecementos
propios e a opinion persoal.

» Redactar un comentario escrito sobre unha obra completa.

« Potenciar a expresion escrita.

« Usar de forma reflexiva e rigorosa as normas de correccion ortografica e sintactica.

« Exponer oralmente o comentario sobre unha obra literaria completa.

« Reconecer formas de expresion da subxectividade en textos de caracter expositi-
VO e argumentativo.

Descricion

Neste exercicio traballaremos a figura do critico literario.

Se entendemos que a critica literaria consiste nun exercicio de analise e de valoracion
razoada dunha obra, pediraselles aos alumnos que escriban unha critica literaria de
O deserto de xeo. Para que poidan realizar o exercicio, mostraranselles diferentes exem-
plos de critica literaria, que seran comentados polo profesor ou profesora, de xeito que
veremos que elementos deben ter en conta: a sua opinion persoal sobre a trama, os
personaxes, a linguaxe utilizada, a orixinalidade...

Posteriormente, leranse as diferentes criticas e pasarase a analizar se tefen diferenzas,
cales son..., para chegar a debater sobre a subxectividade, ou non, das criticas literarias.

Orientacions
Este traballo realizarase de forma individual. Pode utilizarse como actividade de ava-
liacion.

Exemplos de critica literaria que se poden utilizar para lles presentar aos alumnos:

@ unha crsla de carelo,
(Papars o Mol babses

a bombona de Bdana?
[l e
chizssgssssl

e | Todo o conlo
chamiscade!™

Adivitas monsiruosas da Gloria Sancher, oon [l s ns o
Purificecion Hernindez.

AL poivifeas poden e 4 esinelas da lleraiung 38 iradicicn ocal, pens
non 56, Ao lado dos moilos libeos que ecompdian as adivifas gue
Tomn da boca &0 boca, hal ooirs lankas nos qus Sleren el aulons
A% crearon para ledicia Gos PRQUENOS @ PRQUBNIE, B05 QU ELmdn
g @ncandaS imeenlalas.

Enire as aviomas oo adivifias, Glona Sdnches podoria Ter recolico
mdis dun premic. Lembiemod as 300 adiviiee, publicadas en Xerss,
con ilustracidng de Pably Ctere Peme”, ou boamos agom oslas
ouifrad, gue ehiagan da man de Rodeira na coleccldn Tucdn Coa
croatividede que a caracienza o o505 grans do humor salpresando
Of VEFS0S, A SOMPERSE 04 Que nos pila unha & oulra vaz & a
intelinencia coa que nos trata,

Publicac por Asesoria Bibbolecas Escolires an 9:51

Etiguatas; adiwias, Adividas monstruosas, Coleccidn Tuedn,
Gloria Sancher, Purificacion Hermander, Rodaira

ALAMOS Uh ESpAZD PAME COMPartin
lecturas  libms. A wista da falta de
tempo que lemos lod @8, comentar o8
it qun bmaos lendo, ou gue xa
cofpcomos ben o sabemos qua
“funcionan” na biblicleca, pode sar de
gran axudn: unha foma de ir
constiuind & rede, nesle caso, &
Aede Lecium. comaramos cunha
propaetn Iamikica, pand Calouan
lectoriectona pode propor un Hiwg,
Abinamog. N BSpARS para eee libmn a
para 05 comentanos oporiunns

Adivinas monstruosas, Gloria Sanchez

http://redelectura.blogspot.com/2009/02/adivinando-adivinando.html|

CHAMANDO AS PORTAS DO CEO
Un Taj Mahal con aromas de cine

Jordi Sierra i Fabra. Chamando s portas do ceo.
Coleccidn Periscopio. Editorial Rodeira. A Coruna, 2006. A partir de 15 anos.

Jordi Sierra i Fabra (Barcelona, 1974) é un autor que ten a virtude de se docu-
mentar. E ten tamén outra virtude: a documentacion, as viaxes, non se notan
no resultado literario, pero estan sutilmente introducidas. Autor de oficio,
pois, é capaz de se superar a si mesmo en madureza, sobre todo porque non
deixou nunca de ser sincero co que quere facer e co que quere dicir, e porque
esta sinceridade llela transmitiu sen enganos aos lectores.

A pesar do groso de obras publicadas polo autor, un non perde o risco de afirmar
que Chamando as portas do ceo é unha das suas mellores novelas e unha das que
el mesmo debe estar mais satisfeito. E non sé porque obtivo o premio Edebé de
Literatura xuvenil, senén porque se intde que lle dedicou toda a sua destreza
nunha dosificacion da trama que marca unha lina ascendente sen caida.

Estruturada en tres partes, a novela transporta o lector ao misterioso mundo
da India da man dunha moza cooperante, estudante de medicina. E aquilo que
poderia derivar cara a unha aventura xuvenil nun espazo e nun tempo iniciati-
cos convértese nun triangulo amoroso e de atraccion non-confirmado nunca
polos mesmos implicados, con aromas de As mil e unha noites e, sobre todo,
con chiscadelas cinematograficas, desde a clasica Pasaxe 4 India, de David
Lean, a recente Auga de Deepa Meth.

Si, resulta que Chamando ds portas do ceo é tan facil de adaptar ao cine que
parece que o0 guidn xa estea realizado. Porque se le en imaxes, en planos cine-
matograficos, en fotogramas. E non me estranaria que o autor xa a crease
tamén como guion porque, no epilogo, el mesmo confesa: «O guioén forma par-
te dun experimento literario ao que lle chamei RMK». Jordi Sierra i Fabra con-
segue un clima de fantasia romantica que leva ao limite, pero sen que se lle
vaia das mans. Que lonxe esta esta trama dunha telenovela sen consistencia
nin orixinalidade! Que cerca, en cambio, dunha boa obra literaria que arrinca,
por sorte para eles, nunha coleccion para rapaces, pero que ten todos os atri-
butos para que lles interese tamén a lectores veteranos.

Traducion e adaptacion do artigo de Andreu Sotorra,
Diari Avui, 7 de xuno do 2006

